
GOUVÈNÈ CUOMO BAY AVÈTISMAN POU NÈJ KI AP KONTINYE TONBE 
PANDAN PLIZYÈ JOU TOUPATOU NAN REJYON NÒ A EPI LI ANONSE KE 

RESOUS ETA YO PARE POU DEPLWAYE NAN ZÒN KI AFEKTE YO  
  

Akimilasyon total nèj jiska 20 pous posib nan Rejyon Lwès New York  
ak North Country  

  
Bann nèj ki gwo ak nèj k ap soufle ta ka lakoz kondisyon vwayaj ki danjre  

  
Eta a Rete Pare pou Deplwaye Resous Adisyonèl yo nan Rejyon ki Afekte yo jan 

sa Nesesè, ki Enkli Ekipman ak Pèsonèl Gad Nasyonal New York lan  
  

  
Gouvènè Cuomo te avèti moun New York yo jodi a pou yo pran prekosyon anvan plizyè 
jou nèj ki ap kontinye tonbe ke yo prevwa pou Rejyon Nò a, epi li te bay dènye 
enfòmasyon sou preparasyon eta a yo pou sistèm metewo ivènal la. Pandan pwochèn 
24 èdtan yo, majorite zòn nan Rejyon Nò a pral eksperimante gwo van ak nenpòt 
kantite ant de a sèt pous nèj, ak posibilite pou gen jiska 20 pous nèj nan pòsyon Rejyon 
Lwès New York ak North Country akoz efè sou lak yo. Akoz kondisyon sa yo, moun 
New York yo ta dwe vwayaje ak prekosyon pandan pwochèn 24 èdtan yo paske 
kondisyon sikilasyon yo ka vin difisil akoz wout ki kouvri ak nèj yo, nèj ki ap soufle ak 
vizibilite ki limite. Eta a rete pare pou deplwaye resous yo nan rejyon ki afekte yo nan 
Eta a jan sa nesesè, ki enkli ekipman ak pèsonèl Gad Nasyonal New York lan (New 
York National Guard). Prèske 550 Manm Patwouy Eta a ak 90 sipèvizè aktyèlman 
deplwaye nan zòn ki afekte yo.  
  
“Moun New York yo pa etranje a metewo ivènal yo epi nou gen devan nou sèt jou nèj ki 
ap tonbe yon fason konsiderab ei konstan ki pral kreye kondisyon ki difisil toupatou 
atravè Rejyon Nò a”, Gouvènè Cuomo te deklare. “Mwen fòtman egzòte otomobilis yo 
pou yo pa ale sou wout yo amwens ke li absoliman nesesè epi pou gouvènman federal 
la di nou pi bonè posib si yo bezwen asistans. Nou gen ekipman ak pèsonèl ki enkli 
Lapolis Eta a ak Gad Nasyonal la ki an atant epi pare pou deplwaye jan sa nesesè.”  
  
Sèvis Metewo Nasyonal la (National Weather Service) te lanse yon Alèt pou Tanpèt 
Ivènal pou Konte Cattaraugus, Chautauqua, Cayuga, Clinton, Erie, Franklin, Herkimer, 
Jefferson, Lewis, Madison, Onondaga, Oswego, St. Lawrence, Wayne, ak Wyoming. Li 
posib pou gen gwo nèj ki gen efè lak ak akimilasyon nèj total yo ki ant sis a 12 pous 
posib, epi yo gen potansyèl rive 20 pous nèj ki posib nan zòn Chautauqua Ridge ak 
North Country. Van yo ka soufle ak gwo fòs rive jiska 80 kilomèt pa èdtan, ki ap koze 
nèj ki ap soufle ak vizibilite ki redwi yon nivo konsiderab.  
  



Deyò zòn ki tradisyonèlman afekte pa nèj efè lak yo, akimilasyon total yo prevwa vin 
modere, ki klase ant twa a sèt pous. Kantite total yo pral ogmante pandan ke elevasyon 
an ap ogmante.  
  
Pou w kapab jwenn yon lis konplè sou alèt ak avètisman metewo yo nan zòn ou an, 
vizite sit entènèt Sèvis Metewo Nasyonal la nan zòn ou an.  
  
Vwayaje ansekirite  
Men kèk nan konsèy ki pi enpòtan yo pou woule ansekirite:  

• Lè tanpèt ivè yo rive, pa woule si li pa vrèman nesesè.  
• Pran prekosyon sou pon yo poutèt glas kapab fòme la pi vit pase sou wout yo.  
• Fèy mouye yo sou wout yo kapab lakòz atè a glise, sa ki fè li enpòtan pou kondui 

pi dousman lè w ap pwoche kote ki kouvri ak fèy yo.  
• Si ou dwe vwayaje, asire w ke otomobil ou gen materyèl pou siviv tankou lenn, 

yon pèl, flash ak pil anplis, rad cho anplis, yon pè chèn pou kawotchou, kab 
boustè pou batri, manje ki bay enèji rapid ak rad ki gen koulè klere pou sèvi kòm 
drapo detrès.  

• Si ou gen telefòn selilè oswa lòt aparèy kominikasyon tankou yon wὸki tὸki 
disponib pou w sèvi, kenbe batri a chaje epi kenbe l avè w tout lè w ap vwayaje. 
Si w ta vin bloke, wap kapab rele pou mande èd, enfòme sekouris yo sou kote w 
ye.  

  
Prensipal kὸz lanmò ak blesi pandan tanpèt ivè se aksidan transpò. Anvan w chita dèyè 
volan, pa bliye retire glas ak lanèj ki sou machin ou an; bon vizyon se sekrè kondui 
byen. Planifye arè w yo epi kite plis distans ant machin yo. Pote plis atansyon epi sonje 
pil nèj yo ka maske timoun ki pi piti yo. Toujou koresponn vitès ou selon kondisyon wout 
la epi selon tan.  
  
Li enpòtan pou chofè machin yo sou tout wout konnen vitès chas-nèj yo se 56 kilomèt 
pa èdtan, sa ki nan anpil ka pi ba pase limit vitès ki make a, pou yo ka garanti sèl yo 
simen an rete nan vwa sikilasyon yo epi pa dispèse andeyò wout yo. Anpilfwa sou 
otowout ant eta yo, chas-nèj yo opere kòtakòt, kὸm se fason pi efikas epi ki ofri plis 
garanti pou netwaye plizyè vwa yon sèl kou.  
  
Chofè machin ak pyeton dwe sonje chofè chas-nèj yo ka wè devan yo sou yon distans 
limite, epi gwosè ak pwa chas-nèj yo ka fè l difisil pou manevre epi frennen touswit. Nèj 
chas-nèj la ap soufle dèyè li ka diminye vizibilite anpil oubyen kreye yon vwal blan. 
Chofè machin yo pa ta dwe eseye double chas-nèj yo, ni swiv yo twò pre. Kote ki gen 
plis sekirite pou chofè machin yo woule se lwen dèyè chas-nèj yo, kote wout la klè epi 
gen sèl sou li.  
  
Preparasyon Ajans  
Depatman Transpò (Department of Transportation) Eta a pare pou entèvni ak 1,598 
gwo kamyon chari, 52 kamyon remòk, 322 gwo chajè, 40 kamyon pou soufle nèf yo, 20 
kamyon pou bay nivo yo, 199 makyon lou ak kamyon baskil mwayen ki gen chari yo, ak 
33 trelè traktè, ak prèske 430,000 tòn sèl ki responsab. Ekipman sa a, ansanm avèk plis 
pase 3,850 operatè ak sipèvizè, deplwaye toupatou nan eta a lè sa nesesè anvan 
tanpèt ivè pou ede kenbe wout yo san danje.  
  

http://www.dhses.ny.gov/oem/weather/


Yo ap raple otomobilis yo pou yo verifye 511NY anvan yo vwayaje oswa pou yo 
telechaje aplikasyon mobil la. Sèvis gratis la pèmèt itilizatè yo verifye kondisyon wout yo 
epi li gen yon sistèm alèt pou deplasman pandan ivè a ki gen rapò an tan reyèl pou 
vwayajè ak yon kat avèk kòd koulè ki endike ki wout nan eta a ki lib, mouye oswa kouvri 
avèk lanèj. Sistèm nan ofri otomobilis yo yon resous itil pou detèmine si se yon bon lide 
pou deplase.  
  
Otorite Thruway a gen plis pase 663 sipèvizè ak operatè ki prè pou deplwaye 239 gwo 
chas nèj, 128 chas nèj mwayen ak 11 charyo remòkè ak 58 chajè toupatou atravè eta a 
ak plis pase 118,000 tòn sèl pou wout yo ki disponib sou plas. Yo itilize Pano pou Mesaj 
Varyab (Variable Message Signs), Anons Radyo sou Otowout la (Highway Advisory 
Radio) ak rezo sosyal yo pou avèti otomobilis yo sou kondisyon move tan pandan yo 
sou otowout Thruway yo.  
  
Otorite Thruway la ap ankouraje otomobilis tou pou yo telechaje aplikasyon mobil li an 
ki disponib gratis sou aparèy iPhone ak Android yo. Aplikasyon an bay otomobilis yo 
enfòmasyon sou sikilasyon an nan tan reyèl, ansanm avèk asistans navigasyon pandan 
yo sou wout. Otomobilis yo ka enskri tou pou yo resevwa imèl TRANSalert k ap bay 
dènye enfòmasyon sou kondisyon sikilasyon sou Thruway a isit la.  

